
	ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն

	«Տեխնիկական վիճակից ելնելով՝ բնակելի, հասարակական և արտադրական նշանակության շենքերը, շինությունները շահագործման համար ոչ պիտանի ճանաչելու կարգը հաստատելու մասին» ՀՀ կառավարության որոշման նախագծի (այսուհետ՝ Նախագծի) վերաբերյալ առկա են հետևյալ նկատառումները.
1. Նախագծով հաստատվող հավելվածի`
1) 4-րդ կետի 2-րդ և 3-րդ ենթակետերի համաձայն՝ շենքերը շահագործման համար ոչ պիտանի ճանաչելու հիմքերի թվին են դասվում նաև հողատարածքի քաղաքաշինական և տարածական արդյունավետ օգտագործման տեսանկյունից, ինչպես նաև շենքերի վերականգման, ուժեղացման կամ վերակառուցման ֆինանսատնտեսական կամ տեխնիկատնտեսական աննպատակահարմարությունը, մինչդեռ, այս առումով հայտնում ենք, որ անհասկանալի է հողատարածքի քաղաքաշինական և տարածական արդյունավետ օգտագործման վերաբերյալ դրույթի բովանդակությունը և վերջինս շենքը շահագործման համար ոչ պիտանի ճանաչելու հիմք դիտարկելու մասով կարգավորումը:
Բացի այդ՝ վերոնշյալ չափանիշներն ինքնին չեն կարող դիտվել որպես շենքը շահագործման համար ոչ պիտանի ճանաչելու բավարար հիմքեր՝ նկատի ունենալով այն հանգամանքը, որ Նախագծով հաստատվող հավելվածի 2-րդ կետով ամրագրված կարգավորման տրամաբանությամբ շենքը շահագործման համար ոչ պիտանի ճանաչելու հիմքում դրվում է դրա ֆիզիկական (վնասվածության) մաշվածության բարձր աստիճանը, իսկ վերոնշյալ հիմքերն իրենց բնույթով չեն նկարագրում շենքի տեխնիկական կամ վթարային վիճակը և անմիջականորեն կապված չեն դրա շահագործման համար ոչ պիտանի լինելու հանգամանքի հետ:
	Ընդունվել է մասնակի։
Նախագծի 4-րդ կետի 3-րդ ենթակետով նախատեսված՝ շենքի վերականգնման, ուժեղացման կամ վերակառուցման ֆինանսատնտեսական կամ տեխնիկատնտեսական աննպատակահարմարությունը որպես շենքը շահագործման համար ոչ պիտանի ճանաչելու հիմք սահմանելը բխում է գործող իրավակարգավորումներից և կիրառվող մասնագիտական մեթոդաբանությունից։
Մասնավորապես, նախագծով նախատեսվել է, որ նշված հանգամանքը պետք է հիմնավորվի և հաստատվի ՀՀ քաղաքաշինության կոմիտեի նախագահի 2021 թվականի մայիսի 26-ի N 41-Ն հրամանով հաստատված «Տարբեր նշանակության շենքերի ու շինությունների սեյսմակայունության (երկրաշարժադիմացկունության) բարձրացման առաջնահերթության գնահատման մեթոդաբանության» պահանջներին համապատասխան իրականացված գնահատման արդյունքներով։ Ըստ նշված մեթոդաբանության՝ եթե գոյություն ունեցող շենքի կամ շինության վերակառուցման, վերանորոգման միջոցառումների իրականացման համար պահանջվող ֆինանսական միջոցները գերազանցում են համարժեք նոր շենքի կամ շինության կառուցման համար անհրաժեշտ ծախսերի սահմանված շեմը, ապա նման շենքի պահպանման և վերականգնման նպատակահարմարությունը կարող է համարվել բացակայող։ Հետևաբար, նախագծով նախատեսված կարգավորումը չի հիմնվում սուբյեկտիվ գնահատականի վրա, այլ պայմանավորված է մասնագիտական ուսումնասիրությունների և հաստատված մեթոդաբանությամբ կատարված տեխնիկատնտեսական գնահատման արդյունքներով։

	2) 5-րդ կետի համաձայն՝ շենքերը շահագործման համար ոչ պիտանի ճանաչելու հիմքերն արձանագրվում են շենքերի տեխնիկական վիճակի հետազննության եզրակացությամբ, գլխավոր հատակագծով, գոտիավորման նախագծով, ՀՀ քաղաքաշինության կոմիտեի նախագահի 2021 թվականի մայիսի 26-ի N 41-Ն հրամանով հաստատված մեթոդաբանությամբ և շենքի սեփականատիրոջ կամ օգտագործողի կողմից տրված՝ շենքերը շահագործման համար ոչ պիտանի ճանաչելու վերաբերյալ համապատասխան հիմնավորմամբ:
Այս առումով հայտնում ենք, որ լրացուցիչ պարզաբանման և հիմնավորման կարիք ունի՝
ա. համայնքի գլխավոր հատակագծով, ինչպես նաև գոտիավորման նախագծով շենքերը շահագործման համար ոչ պիտանի ճանաչելու հիմքերն արձանագրելու վերաբերյալ կարգավորումը:
բ. օգտագործողի կողմից առանց սեփականատիրոջ համաձայնության իրեն չպատկանող շենքի մասով որևիցե գործողություն իրականացնելու վերաբերյալ կարգավորումը:
Հարկ է նկատի ունենալ, որ օգտագործողի կողմից առանց սեփականատիրոջ համաձայնության իրեն չպատկանող շենքի մասով գործողություններ իրականացնելու վերաբերյալ կարգավորման վերանայման անհրաժեշտության հարցը վերաբերում է նաև Նախագծով հաստատվող հավելվածի 6-րդ, 8-րդ և 9-րդ կետերին:
	Ընդունվել է։
Կատարվել է համապատասխան փոփոխություններ։

	3) 7-րդ կետի համաձայն՝ շենքի տեխնիկական վիճակի հետազննություն չի կատարվում, եթե մինչև շահագործման համար ոչ պիտանի ճանաչելու գործընթացի մեկնարկն առկա է շենքի վթարային լինելու վերաբերյալ եզրակացությունը (մինչև 10 տարի վաղեմությամբ):
Այս առումով հայտնում ենք, որ լրացուցիչ հիմնավորման կարիք ունի մինչև 10 տարվա վաղեմությամբ շենքի վթարային լինելու վերաբերյալ եզրակացության առկայության պարագայում շենքի տեխնիկական վիճակի հետազննություն չկատարելու մասով իմպերատիվ պահանջ սահմանելու վերաբերյալ հարցը՝ հատկապես նկատի ունենալով սեփականատիրոջ կողմից, անհրաժեշտության դեպքում, նախքան ժամկետը լրանալը տեխնիկական վիճակի հետազննություն իրականացնելու նախաձեռնությամբ հանդես գալու հանգամանքը:
	Ընդունվել է։
Կատարվել է համապատասխան փոփոխություններ։

	4) 8-րդ կետով ամրագրված է դրույթ շենքի տեխնիկական վիճակի հետազննման եզրակացություն ձեռք բերելու նպատակով շենքի սեփականատիրոջ կամ օգտագործողի կողմից լիցենզավորված (մասնագիտացված) կազմակերպություն դիմում ներկայացնելու վերաբերյալ դրույթ, մինչդեռ, Նախագծով հաստատվող հավելվածի 9-րդ կետով ամրագրված է դրույթ միայն օգտագործողի կողմից շենքի տեխնիկական վիճակի հետազննման եզրակացությունը ստանալու վերաբերյալ:
	Ընդունվել է։
Կատարվել է համապատասխան փոփոխություններ։

	5) 9-րդ կետի համաձայն՝ ՏԿԵՆ պետական գույքի կառավարման կոմիտե, ինչպես նաև ՀՀ տարածքային կառավարման մարմին (Երևանի քաղաքապետարան) են ներկայացվում շենքի տեխնիկական վիճակի հետազննության եզրակացությունը, շենքի նկատմամբ սեփականության իրավունքի պետական գրանցման վկայականի պատճենները և հիմնավորումը, մինչդեռ, Նախագծով հաստատվող հավելվածի 10-րդ կետում խոսք է գնում ՏԿԵՆ պետական գույքի կառավարման կոմիտեի, ինչպես նաև ՀՀ տարածքային կառավարման մարմնի (Երևանի քաղաքապետարան) կողմից միայն շենքի տեխնիկական վիճակի հետազննության եզրակացության ստացման վերաբերյալ:
	Ընդունվել է։
Կատարվել է համապատասխան փոփոխություններ։

	6) 11-րդ կետի համաձայն՝ «Սույն Կարգի 3-րդ գլխի 9-րդ կետում նշված մարմինները Փաստաթղթեր ստանալուց հետո 5 աշխատանքային օրվա ընթացքում ստուգում են դրանց լրակազմությունը։»:
Միաժամանակ՝ Նախագծով հաստատվող հավելվածի 10-րդ կետի համաձայն՝ «Եզրակացությունը ստանալուց հետո՝ 5 աշխատանքային օրվա ընթացքում պետական գույքի մասով՝ Հայաստանի Հանրապետության պետական գույքի կառավարման կոմիտեն, իսկ համայնքային սեփականություն մասով Հայաստանի Հանրապետության տարածքային կառավարման մարմինը (Երևանի քաղաքապետարանը) քաղաքաշինության բնագավառի պետական կառավարման մարմնին ու Հայաստանի Հանրապետության տարածքային կառավարման և ենթակառուցվածքների նախարարություն են ներկայացնում Եզրակացությունը, Շենքի նկատմամբ սեփականության իրավունքի պետական գրանցման վկայականի պատճենը և Հիմնավորումը։»:
Այս առումով հայտնում ենք, որ վերոնշյալ 2 դրույթներում կիրառվող ժամկետների միջև առկա է բախում, քանի որ Նախագծով հաստատվող հավելվածի 9-րդ կետում նշված մարմիններին, 5 աշխատանքային օրվա ընթացքում, մի դեպքում հնարավորություն է տրվում ստուգել փաստաթղթերի լրակազմությունը, մյուս դեպքում՝ ներկայացնել քաղաքաշինության բնագավառի պետական կառավարման մարմնին ու Տարածքային կառավարման և ենթակառուցվածքների նախարարություն:
	Ընդունվել է։
Կատարվել է համապատասխան փոփոխություններ։

	7) 13-րդ կետի՝
ա. 1-ին և 2-րդ ենթակետերում 100 քառակուսի մետր շեմի պահպանման հարցը լրացուցիչ հիմնավորման և պարզաբանման կարիք ունի՝ նկատի ունենալով Տարածքային զարգացման և շրջակա միջավայրի նախարարական կոմիտեի 2026 թվականի փետրվարի 13-ի նիստի N ԿԱ/45-2026 արձանագրության 3-րդ կետի 1-ին ենթակետով 100 քառակուսի մետր շեմի բարձրացման վերաբերյալ Փոխվարչապետ Տիգրան Խաչատրյանի կողմից հնչեցված առաջարկությունը:
բ. 1-ին ենթակետում լրացուցիչ պարզաբանման և հիմնավորման կարիք ունի շենքը շահագործման համար ոչ պիտանի ճանաչելու և քանդելու վերաբերյալ կարգավորումները նույնացնելու հարցը՝ նկատի ունենալով այն հանգամանքը, որ դրանք ենթադրում են տարբեր գործողություններ և ընթացակարգեր:
գ. 2-րդ ենթակետում լրացուցիչ պարզաբանման կարիք ունի ՀՀ կառավարության կողմից քանդման թույլտվություն տալու համաձայնության մասին որոշման կայացման ժամկետային սահմանափակում նախատեսելու հարցը:

	
ա) Չի ընդունվել 
Նախագծով նախատեսված 100 քառակուսի մետր մակերեսի շեմը պայմանավորված է վարչարարության պարզեցման սկզբունքներով։
Մասնավորապես, համեմատաբար փոքր մակերես ունեցող շենքերի մասով որոշումների ընդունման իրավասության վերապահումը համապատասխան լիազորված մարմիններին ուղղված է գործընթացի արդյունավետ կազմակերպմանը, վարչական բեռնվածության նվազեցմանը և օպերատիվ արձագանքման ապահովմանը։
Միաժամանակ, 100 քառակուսի մետրից ավելի մակերես ունեցող շենքերի դեպքում նախատեսվել է Հայաստանի Հանրապետության կառավարության մակարդակով որոշման ընդունման ընթացակարգ՝ հաշվի առնելով նման օբյեկտների հնարավոր առավել բարձր արժեքը, հանրային նշանակությունը, ինչպես նաև դրանց քանդման կամ շահագործման դադարեցման հնարավոր սոցիալական և գույքային հետևանքները։

բ) Ընդունվել է։
Կատարվել է համապատասխան փոփոխություններ։

գ) Ընդունվել է։
Կատարվել է համապատասխան փոփոխություններ։

	2. Միաժամանակ՝  Նախագծի վերաբերյալ առկա են տեխնիկական բնույթի դիտարկումներ, մասնավորապես, Նախագծով հաստատվող հավելվածի՝
1) 1-ին կետով շենքերի և շինությունների մասով ամրագրվել է, որ այսուհետ կիրառվելու է «Շենքեր» ձևակերպումը, մինչդեռ Նախագծով հաստատվող հավելվածի հետագա դրույթներում կիրառվում են նաև «շենքեր» և «Շենք» ձևակերպումները, 
2) 2-րդ կետով տեխնիկական վիճակի հետազննման եզրակացության մասով ամրագրվել է, որ այսուհետ կիրառվելու է «Եզրակացություն» ձևակերպումը, մինչդեռ Նախագծով հաստատվող հավելվածի 5-րդ և 8-րդ կետերում շարունակում է կիրառվել նաև «տեխնիկական վիճակի հետազննման եզրակացություն» ձևակերպումը:
3) 6-րդ կետում «ղեկավարների կողմից» բառակապակցությունը կիրառվում է 2 անգամ:
4) 9-րդ կետով եզրակացության, շենքի նկատմամբ սեփականության իրավունքի պետական գրանցման վկայականի պատճենների և հիմնավորման առնչությամբ ամրագրվել է, որ այսուհետ կիրառվելու է «Փաստաթղթեր» ձևակերպումը, մինչդեռ, Նախագծով հաստատվող հավելվածի 10-րդ կետով վերջինս չի կիրառվել:
5) 5-րդ, 10-րդ կետերը, ինչպես նաև 13-րդ կետի 2-րդ ենթակետը շարահյուսության տեսանկյունից վերանայման անհրաժեշտություն ունեն:
6) դրույթներում կիրառվող պետական կառավարման համակարգի մարմինների անվանումները վերանայման անհրաժեշտություն ունեն, մասնավորապես՝ 
ա. նկատի ունենալով Տարածքային կառավարման և ենթակառուցվածքների նախարարի 2020 թվականի ապրիլի 27-ի N 30-Լ հրամանը՝ առաջարկում ենք վերանայել «Հայաստանի Հանրապետության պետական գույքի կառավարման կոմիտե» անվանումը:
բ. հաշվի առնելով այն հանգամանքը, որ Նախագծում կիրառվում են «Հայաստանի Հանրապետության տարածքային կառավարման և ենթակառուցվածքների նախարարություն» և «քաղաքաշինության բնագավառի պետական կառավարման մարմին» ձևակերպումները՝ առաջարկում ենք առաջնորդվել միօրինակ ձևակերպումներով:

	Ընդունվել է։
Կատարվել է համապատասխան փոփոխություններ։

	3. Նախագծին կից ներկայացված հիմնավորման՝
1) «Ընթացիկ իրավիճակը» բաժնում նշվել է, որ՝ «Նախագծով սահմանվել է 2 կարևորագույն մարմին, որոնց միջոցով նախատեսվում է ամբողջ գործընթացի կազմակերպումը և իրագործումը՝ տարածքային կառավարման (ՀՀ մարզպետարաններ) և տեղական ինքնակառավարման (համայնքներ, Երևանի քաղաքապետարան) մարմիններ:»:
Այս առումով հայտնում ենք, որ՝ 
ա. Նախագծով տեղական ինքնակառավարման մարմինների կողմից ամբողջ գործընթացի կազմակերպման և իրագործման վերաբերյալ կարգավորումներ առկա չեն: 
բ. տեղական ինքնակառավարման մարմինների մասով փակագծում ներառված ձևակերպումները լրացուցիչ վերանայման անհրաժեշտություն ունեն՝ նկատի ունենալով այն հանգամանքը, որ «Տեղական ինքնակառավարման մասին» օրենքի 6-րդ հոդվածի 1-ին մասի համաձայն՝ տեղական ինքնակառավարման մարմիններն են համայնքի ավագանին և համայնքի ղեկավարը:
գ. «ՀՀ մարզպետարաններ» ձևակերպումը լրացուցիչ վերանայման անհրաժեշտություն ունի՝ հաշվի առնելով «Տարածքային կառավարման մասին» օրենքի 7-րդ հոդվածով և «Կառավարչական իրավահարաբերությունների կարգավորման մասին» օրենքի 19-րդ հոդվածով առկա կագավորումները:

	Ընդունվել է։
Կատարվել է համապատասխան փոփոխություններ։

	2) «Կապը ռազմավարական փաստաթղթերի հետ» բաժնում «Քաղաքաշինության մասին» օրենքի 10.1 կետին հղում տալու վերաբերյալ դրույթը լրացուցիչ վերանայման անհրաժեշտություն ունի՝ նկատի ունենալով այն հանգամանքը, որ «Նորմատիվ իրավական ակտերի մասին» օրենքի 14-րդ հոդվածի 2-րդ մասի համաձայն՝ օրենսդրական ակտերում նորմերը շարադրվում են հերթական համար ունեցող հոդվածների տեսքով:

	Ընդունվել է։
Կատարվել է համապատասխան փոփոխություններ։

	ՀՀ վարչապետի աշխատակազմի տեսչական մարմինների աշխատանքների համակարգման գրասենյակ

	Քննության առնելով «Տեխնիկական վիճակից ելնելով՝ բնակելի, հասարակական և արտադրական նշանակության շենքերը, շինությունները շահագործման համար ոչ պիտանի ճանաչելու կարգը հաստատելու մասին» Կառավարության որոշման նախագիծը (այսուհետև՝ Նախագիծ)՝ հայտնում եմ հետևյալը.
1․ Հաշվի առնելով Նախագծի հավելվածով առաջարկվող կարգավորումները՝ Պետական գույքի կառավարման կոմիտեի, տարածքային կառավարման մարմնի և  Կառավարության կողմից շահագործման համար ոչ պիտանի շենքերի և շինությունների քանդման թույլտվություն տալու համաձայնության վերաբերյալ, առաջարկում եմ համապատասխան լրացումներ նախատեսել Կառավարության 2015 թվականի մարտի 19-ի թիվ 596-Ն որոշման մեջ: 
	

Ընդունվել է ի գիտություն


	2. Միևնույն ժամանակ, նկատի ունենալով, որ Նախագծով կարգավորված չէ, թե ի վերջո ընդունվելու՞ է պետական կամ համայնքային սեփականություն հանդիսացող շենքը տեխնիկական վիճակից ելնելով շահագործման համար ոչ պիտանի ճանաչելու մասին որոշում և ո՞ր վարչական մարմինն է ընդունելու, կրկին առաջարկում եմ Նախագծով այն կարգավորել, նկատի ունենալով, որ Նախագծի կարգավորման առարկան պետք է լինի շենքերը և շինությունները տեխնիկական վիճակից ելնելով շահագործման համար ոչ պիտանի ճանաչելու կարգը, մինչդեռ դրանով սահմանվել է քանդման թույլտվություն տալու համաձայնության վերաբերյալ կարգավորումներ:
Բացի այդ, հարկ է նկատի ունենալ, որ լրամշակված Նախագիծը նախապես չի համաձայնեցվել Վարչապետի աշխատակազմի տեսչական մարմինների աշխատանքների համակարգման գրասենյակի (այսուհետև՝ Գրասենյակ) հետ, թեպետ Տարածքային զարգացման և շրջակա միջավայրի նախարարական կոմիտեի 2025 թվականի հունվարի 8-ի նիստի թիվ ԿԱ/8-2025 արձանագրության 6-րդ կետի համաձայն, ի թիվս այլնի, Նախագիծն անհրաժեշտ էր քննարկել Գրասենյակի հետ և Տարածքային զարգացման և շրջակա միջավայրի նախարարական կոմիտեի հերթական նիստի քննարկմանը ներկայացնել փոխհամաձայնեցված նախագիծ:
	Ընդունվել է։
Կատարվել է համապատասխան փոփոխություններ։

